
УДК 730.32 

Стралец М.В., Паталкоў Ю.В. 

КНІГА ГРАМАДЗЯНСКАГА ПАЧУЦЦЯ 
 
У Беларусі робіцца шмат добрага для развіцця 

нацыянальнай культуры. З пачуццём гонару ўспрымаецца 
адраджэнне гістарычнай памяці народу. Архітэктурныя і 
скульптурныя помнікі, фестывалі, тэатральныя і 
кінапрэм’еры, упрыгожванне знешняга выгляду гарадоў і 
вёсак. Прыкладаў падобнага культурнага дзеяння можна 
прыводзіць шмат. І гэта вельмі добра. 

Вядома, што у згаданым накірунку ёсць і невырашаныя 
праблемы. Таму кожнае выступленне у абарону культуры 
сёння ў асаблівай ступені значна і неабходна. Прыкладам 
зацікаўленага грамадзянскага роздуму (канструктыўнага і 
глыбока прафесіянальнага) успрымаецца кніга І. І.Сінчука 
«Клады Беларуси: законодательство и практика”(Мінск, 2003. 
- 56 с.). У ёй пастаўлена пытанне аб неабходнасці наступных 
рашучых крокаў па выяўленню і асабліва гаспадарскаму 

выкарыстоўванню кладаў, якія знаходзяцца на тэрыторыі 
Беларусі. 

Сярод недахопаў пазначаны такія: 
• законы ў адносінах кладаў, існуючыя у РБ, часта 

супярэчаць адзін аднаму; гэта пазбаўляе іх дзейнасці; 
• дзяржаўныя музеі часам утойваюць клады, якія 

знаходзяцца ў іх распараджэнні, ад навуковай 
грамадскасці; 

• дэпартамент Міністэрства культуры РБ па ахове 
гістарычнай спадчыны не мае ў сваім саставе аніводнага 
спецыяліста па археалогіі і нумізматыцы; у выніку гэтага 
існуе ілюзія дзейнасці, але няма самой дзейнасці; 

• артыкулы Канстытуцыі РБ, гарантуючыя права грамадзян 
на свабоду творчасці і права на атрыманне грамадзянамі 

інфармацыі ад дзяржаўных устаноў, выконваецца не 
заўсёды. 
Усе недахопы, пералічаныя вышэй, пацверджаны ў кнізе 

“Клады Беларусі ...” выразнымі фактамі. Звернемся да 
некаторых з іх. 

У парадку эксперымента І. І.Сінчук здаў пад распіску ў 
прыёмную Міністэрства культуры РБ клад манет XVII 
стагоддзя. У выніку атрымалася наступнае: абумоўленае 
законам узнагароджанне, якое павінна выдавацца за 
выяўленне і пастаноўку на ўлік новага помніка гісторыі 
культуры, не выплачана, хоць ведамственнай інструкцыяй 
вызначаны дзесяцідзённы тэрмін выплаты узнагароджання з 
моманту ацэнкі. 

Аўтар кнігі звярнуўся ў Нацыянальны музей гісторыі і 
культуры з просьбай прадставіць яму картатэку кладаў, якія 
маюцца ў распараджэнні музея, але картатэка прадстаўлена 
яму не была. Між тым, у музеі захоўваецца значная колькасць 
/каля сотні/ неапублікаваных кладаў. Музей, як вядома, 
павінен выконваць ролю нацыянальнага метадычнага 
музейнага цэнтра, а гэта значыць, не абмяжоўваць доступа 
спецыялістаў-даследчыкаў да матэр’ялаў. 

І. І.Сінчук звярнуўся з шэрагам пытанняў пра клады ў 
Міністэрства культуры РБ, але адказу на гэтыя пытанні /яны 
прыведзеныя ў кнізе/ не атрымаў. У сувязі з гэтым можна 
быць пэўным, што аніводзін спецыяліст-нумізмат у музеях 
Міністэрства культуры не працуе і кваліфікавана адказаць на 
пастаўленыя пытанні папросту няма каму. 

Незвычайна дрэнна выглядае сітуацыя з вывучанасцю 
беларускіх кладаў у плане міжнароднай кааперацыі. 
Апублікаваны інвентары Польшчы, Украіны, Літвы, але няма 
інвентара кладаў Беларусі. 

Не паддаецца лагічнаму тлумачэнню існаванне 
адначасова двух правадзейных законаў аб узнагароджанні 
дзяржавай асобы, якая адшукала клад. Згодна з першым з 
законаў такі чалавек атрымлівае 25 % ад вартасці знойдзенага 
клада, згодна з другім – 50 % пры іншых роўных умовах. 
Тэрміны правядзення ацэнкі знойдзенага клада не вызначаны; 
у сувязі з гэтым узнагароджанне можа затрымлівацца да 
бясконцасці. Апрача таго, існуюць дзесяткі мажлівых 

сітуацый пры адшуканнi клада, якія не прадугледжанны 
законам вогуле. 

Па ініцыятыве аўтара ў 1991 г. Вярхоўны Савет Беларусі 
запрасіў Расію пра колькасць кладаў, якія з тэрыторыі 
Беларусі пераданы на захаванне ў Маскву ў агульнае 
захоўванне кладаў. Паралельна было запрошана Міністэрства 
унутраных справаў РБ. Міністэрства паведаміла пра 26 кладаў 
манет. Расія дала звесткі пра тое, што ёй з Беларусі перадана 
ўсяго два клады. Да таго ж, у 2002 годзе супрацоўнікі 
унутраных справаў РБ ужо не адшукалі ў сваіх архівах 
звестак пра перадачу беларускіх кладаў у Расію. Але 
фотакопіі адказаў 1991 г. існуюць і ў кнізе І. І.Сінчука яны 
апублікаваны. 

Аўтар кнігі прапануе захады, якія ў стане змяніць 
існуючы парадак рэчаў. У прыватнасці, прапанова такая: калі 
на працягу вызначанага кароткага часу супрацоўнікамі клад 
не вызначаны і не апублікаваны ў сучасных электронных 
сродках інфармацыі (з улікам легенд, метралагічных 
параметраў, з выявай кожнай манеты), дык клад вызначаецца 
запрошанымі кантрактнымі спецыялістамі (у тым ліку і 
замежнымі) і пазней перадаецца з аукцыёна для пакрыцця 
выдаткаў на яго апісанне. 

Клады манет павінны быць выведзены з састава адзінага 
дзяржаўнага фонда каштоўных металаў і каштоўных камянёў. 

Стварыць альтэрнатыўную музеям, выставачным залам 
сетку сховішчаў старадаўнасцей. Гэтыя сховішчы не мелі б 
экспазіцый і былі б скіраваныя толькі на захаванне 
артэфактаў з мэтаю прадстаўлення іх даследчыкам. 

Выклікае павагу грамадзянскі пафас кнігі. Назіранні 
І. І.Сінчука зыходзяць з яго жадання ўнесці ўклад да 
канструктыўнага развіцця нацыянальнай культуры. Можа 
быць, кніга І. І.Сінчука не здолее вырашыць усіх праблемаў з 
кладамі. Але факты, абвешчаныя ў ёй, існуюць. Ігнараванне 
фактаў, як паказвае вопыт жыцця, - не найлепшы шлях да 
змянення сітуацыі на лепшае. Чытачам кнігі “Клады 
Беларуси:законодательство и практика” хацелася б верыць, 
што працэс выпрацоўкі беларускай ідэалогіі, грамадзянскі 
клопат аб лёсе нацыянальнай культуры прымусяць 
грамадства прыгледзецца да сітуацыі з кладамі і зрабіць з яе 
адпаведныя, каштоўныя для дзяржавы і народа, высновы. 

АНАТОМIЯ ПЕРАЛОМНАГА ЭТАПА 
Ў ГІСТОРЫІ ГЕРМАНСКАГА ПЫТАННЯ 

РЭЦЭНЗІЯ НА ВЫДАННЕ ПЕТЕЛИН Б. В. ГЕРМАНСКАЯ ПОЛИТИКА КАНЦЛЕРА ГЕЛЬМУТА КОЛЯ 1982 – 1990 ГГ.: 
НАУЧНОЕ ИЗДАНИЕ. – ВОЛОГДА, 2004. – 304 С. 

 
Доктар гiстарычных навук, прафесар Валагодскага 

дзяржаýнага педагагiчнага унiверсiтэта Барыс Валянцiнавiч 
Пяцелiн звыш чвэрцi стагоддзя актыýна i мэтанакiравана 
даследуе найноýшую гiсторыю Германii. Рэцэнзуемая 
манаграфiя належыць да несумненных удач навукоýцы. 
Ужыванне ý найменнi рэцэнзii слова «анатомiя» тлумачыцца 
наступнымi прычынамi. 

Па-першае, манаграфiя Б. Пяцелiна ý сваёй змястоýнай 
частцы ýяýляе сабой сiстэмную рэканструкцыю ключавога 
звяна ý гiсторыi германскага пытання ý 1982 – 1990 гг. – 
пазiцыi кiраýнiка вышэйшай выканаýчай улады ФРГ. 

Па-другое, нiводная публiкацыя, прысвечаная германскай 
палiтыцы Г. Коля,не можа параýнацца з працай валагодскага 
навукоýцы па крынiцазнаýчай базе. «У падрыхтоýцы 
манаграфii выкарыставаны архiýныя матэрыялы Фундацый 
Конрада Адэнауэра (ХДС) i Ханса Зайдэля (ХСС); расiйскiх 
архiваý: АЗП РФ, РДАНГ, РДАСПГ, дакументальныя 
матэрыялы Гарбачоý – фундацыi, якiя адносяцца непасрэдна 

да германскай палiтыцы СССР другой паловы 1980-х гг.»(С. 
4). Абсалютная большасць фактаý, якiя выкладаюцца 
прафесарам Б. Пяцелiным, упершыню ýводзiцца ý навуковы 
абарот. Дарэчы, многiя з фактаý такога кшталту ýключаны ý 
дадаткi, якiя размешчаны на старонках 226-274. Гэтыя дадаткi 
могуць з вялiкiм поспехам укараняцца ý навучальны працэс у 
ВНУ i школах. 

Па-трэцяе, пастаянна прасочваецца фундаментальна 
абгрунтаваная аýтарская канцэпцыя, паýсюдна адчуваюцца 
глыбiня i арыгiнальнасць высноý i ацэнак, iмкненне даказаць 
беспадстаýнасць тых стэрэатыпаý, якiя склалiся ý гiстарычнай 
навуцы. Паставiýшы сабе на мэце ажыццявiць комплекснае 
даследаванне германскай палiтыкi Г. Коля, навукоýца 
аднолькава ýдала аналiзуе яе арганiзацыйна-прававы, 
канцэптуальны, практычны аспекты. 

Пры звароце да першага аспекта аýтар канцэнтруе ýвагу 
на «трох стаýпах» улады: партыю, як «базiс улады»; фракцыю 
ý бундэстагу, як «сетку ýлады»; ведамства канцлера, як 


